
Die republiekwording open vir ons 
vergesigte t.o.v. die onderwys wat roep 
om viriele handtering deur ’n kragtige 
geslag wat roepingsbewus die nuwe 
betree en ontvang as ’n gawe uit die 
hand van God. Laat ons die Republiek 
van Suid-Afrika ingaan met die vaste 
voom em e om onderwyshervorming in ’n 
eie stelsel te bewerkstellig wat almal 
wat natuurlikerwys daarby betrek is

REFORMASIE EN
In die jaar 1539 rig kardinaal 

Sadoleto ’n brief aan Genêve om die 
stad te beweeg om terug te keer tot die 
Rooms-Katolieke kerk. Hierin beskryf 
hy die hervormers as enige onbestendige 
„anonyme, verbitterde mensen, die maar 
heen en weer gedreven worden en niet 
tot rust kunnen komen”. Vir hierdie 
Roomse kardinaal is die reformatore 
dus niks anders nie as leë miswolke, deur 
die wind voortgedrewe sonder oorsprong 
en sonder doel. Daarmee het kardinaal 
Sadoleto terselfdertyd sy siening op die 
Reformasie se lf weergegee. D it is maar 
'n onbestendige, verbitterde, rustelose 
uitbarsting van ’n klompie waansinni- 
ges teen die Roomse kerk wat hy op 
tipies Roomse kerkverheerlikende wyse 
sien as „die éne door Christus gestichte  
eeuwige katholieke kerk, altijd door 
Gods Geest geleid, altijd oorsprong en 
grond van zegen”.

Die vraag wat ons wil probeer be- 
antwoord is: was Sadoleto reg? Was die 
leidende hervormers ’n paar onbesten
dige, onbesielde, verbitterde mense, 
moedswillige opstandelinge, rusteloos 
voortgedrewe miswolke?

saam sal bind, elkeen volgens sy eie 
funksie daarin, sodat die jeug gevorm  
sal word tot mense van God vir elke 
goeie werk volkome toegerus. Hierdie 
langtermynbelegging sal die waarborg 
vir die bestendige groei en handhawing 
van die blankedom in Afrika wees.

H. J. J. BINGLE.

P.U. v ir C.H.O.

GELOOFSGLOED.
Onder gelowiges van Protestantse 

oortuiging bestaan daar seker geen 
tw yfel daaromtrent nie dat die Refor
masie, soos Hegger dit noem, „Gods 
soewereine ingrijpen” was in die ge- 
skiedenis van sy kerk. Trouens, soos 
Popina dit stel in sy Calvinistische Ge- 
schiedenisbeschouwing is „de historie 
cen bouwwerk Gods” waarin Hy die 
geskape mens as sy maaksel gebruik.

As ons dus aanvaar dat die Refor
masie „Gods soevereine ingrijpen” was, 
werp dit ’n besondere lig op die instru- 
mente w at God daarin gebruik het. Met 
Landwehr wil ons dit onderskryf: „elke 
reformatie begint met een reformato- 
rische daad Gods in de ziel van hem die 
tot reformatie geroepen wordt. De 
Reformatie is niet ontstaan door een 
kloek besluit van een machtig denken, 
veel minder door den oogenblikkelijken 
moed van een onversaagden held, maar 
zij is de vrucht gew eest van een ziels- 
ervaring” deur God gewerk. God het 
dus sy instrumente gekies, hulle geroep 
en bekwaam tot hulle ingrypende 
lewenstaak wat hulle met reformato- 
riese geloofsgloed volbring het. God het

hulle dus eers aan Homself verbind met 
die band van die Geloof en die daaruit 
voortvloeiende vrees van die Here, en 
dit het hulle in die taal van Luther aan- 
gevuur om in die bek van 'n leeu te 
spring en sy tande uit te breek. Krag- 
tens God die Bouheer van die geskie- 
denis se onberoulike verkiesing en 
roeping was hulle dus oortuigde krag- 
figure, wat in die geloof vir niks en 
niemand teruggedeins het nie. Waar 
God beslag lê op ’n mensekimd is dit sy 
enige lewensdoel om Gods kneg te wees 
en sy Woord te spreek. So word God 
eintlik te sterk vir sy geroepene, en 
ontvang die geroepene as beelddraer van 
God deur die geloof in Christus iets van 
die onbeweeglikheid en rustigheid van 
God te midde van siedende golwe.

Dit is dan ook die beeld wat die 
Heilige Skrif aan ons voorhou van die 
lewende geloof. Dit is ’n onbedwing-
bare krag wat werk, wat 'n bende 
stormloop en wat oor ’n muur spring. 
Paulus noem die geloof ’n skild „waar- 
mee julle al die vurige pyle van die 
Bose sal kan uitblus” (E f. 6:16).

Johannes beskryf dit as ’n wêreld- 
oorwinnende krag: „en dit is die oor- 
winning wat die wêreld oorwin het, 
naamlik ons geloof. Wie anders is dit 
wat die wêreld oorwin as hy wat glo 
dat Jesus die Seun van God is?” (1 Joh. 
5:4, 5).

Die Hebreërboek spreek van ge- 
loofshelde as hulle wat deur die geloof 
koninkryke oorweldig het, geregtigheid  
uitgeoefen, beloftes verkry, bekke van 
leeus toegestop, die krag van vuur uit- 
geblus, die skerpte van die swaard 
ontvlug, krag uit swakheid ontvang

het, dapper gewees het in die oórlog, 
leërs van vreemdes op die vlug gedryf 
het” (Hebr. 11:33, 34).

Hiermee beklemtoon die Heilige Skrif 
die grote krag van die geloof. In Jesus 
Christus, aan wie die gelowige hom 
deur die geloof vasklem en op Wie 
hy hom verlaat en in Wie hy al sy heil 
besit, vind hy sy sterkte. Niks kan die 
wêreld, d.w.s., soos Johannes dit bedoel, 
die mensewêreld met al die sondige en 
bose kragte wat dit dryf, uit eie krag 
oorwin nie. Dog, wat niemand nog ooit 
kon doen nie dit doen die geloof in Jesus 
Christus. So werk die geloof as s id e 
band met Jesus Christus die Seun van 
God en deur Hom met die Drieënige 
God as ’n geweldige krag.

Paulus noem die geloof ’n skild. 
Deur die geloof is ons verbonde aan die 
Here Christus, leef ons uit Hom, besit 
ons in Hom ons sterkte, vertrou ons op 
Hom, hou ons vos aan Hom en sy 
Woord en kan niks ons verderf nie. ’n 
Skild dien slegs om pyle af te weer. 
Hier gaan die saak egter verder as die 
beeld. Die vyand skiet regstreeks en 
deur middel van mense pyle af op die 
gelowige, op die kerk en die Woord. 
Vurige gloeiende pyle van twyfel, laster. 
misleiding, verlokking. Deur die geloof 
in die Drieënige God en sy Woord word 
die pyle se verterende gloed egter ge- 
blus. Tereg noem Bavinck die geloof ’n 
„wondere geheimzinnige kracht”.

Teen hierdie agtergrond moct die 
Hervormers gesien word.

Hulle het volgens menslike maatstaf 
nie die maklikste weg gekies nie. Die 
maklikste weg is gewoonlik die weg 
van die minste weerstand. Die maklikste

weg sou seker wees om maar vrede te 
hê met die m agtige en beskermende 
Rooms-Katolieke kerk. Bimne sy mure 
en rondom sy vleispotte sou daar geen 
stryd, geen kommer, geen martelaars- 
bloed wees nie. Maar omdat ook hulle 
galeef het uit die geloof en die vrees 
van die Here en daarom uit die roeping, 
was die leidende hervormers nie maar 
„vrede, vrede”-roepers nie, maar toon- 
beelde van doelgerigte en onverskrokke 
standvastigheid. Die vrees van die Here 
duld geen opportunisme nie. En, so stel 
Praamsma dit in sy biografie oor 
Calvyn: „Voor alles is Calvyn de refor- 
mator gew eest van de vreze des Heren
...............de waarachtige godsvrucht in
gebondenheid aan het Woord”.

Gewortel in ,,de vreze des Heren”, 
het in 'n „waarachtige godsvrucht” van 
dié geroepe dienskneg ’n onvermoeide 
energie en ywer uitgegaan om in een- 
voudige gehoorsaamheid aan die Woord 
van God die kerk te reformeer en die 
beginsels van die Reformatie uit te dra. 
En dit het, wat Calvyn betref, by wie 
ons ons in hoofsaak bepaal, nie beperk 
gebly tot Genêve nie, maar hy het met 
Genéve as middelpunt met standvastig
heid cn geloofsbeslistheid sy invloed 
laat geld in die ander Wes-Europese 
lande. Die geloof ken in sy ywer en 
gloed geen grense nie. Om dit te bewys 
gee ons u ’n enkele blik op bv. die 
Frankrylc van daardie tyd. Frankryk 
was besig om homself te verteer in 
sedelike verval en sorgeloosheid. Die 
howeling-geskiedskrywer van die tyd, 
Brantóme, beskryf die koninklike hof- 
houding as ,,’n poel van skaamteloos- 
heid”. Maar tog was dit nie alles verval

en sinlikheid in Frankryk nie. En 
hierin het juis die groot gevaar geskuil. 
Die sinlikheid van die Renaissance was 
juis getemper met ’n Christelike vernis. 
In die kasteel van Fontainebleau is juis 
tóe ’n skildery gehang van die meester 
Leonardo da Vinci waarin Johannes die 
Doper die herout van Jesus Christus 
c-nmiskenbaar die trekke van ’n heiden- 
se Bacchus vertoon. Dit was tipies van 
die Frankryk van die 16e eeu. ’n Land 
met ’n heillose sintese tussen heidendom 
en Christendom. Wat is in sulke om- 
standighede nodig? Vasberadenheid, 
onverbiddelike geloofsmoed en gloed tot 
die laaste konsekwensie toe. Dit het 
Calvyn as deel van sy eie onwrikbare 
gees wortelend in die vrees van die 
Here, oorgedra aan die klein groepie 
Protestante in Frankryk waar die ge
vaar van 'n halfslagtige sintese duide- 
lik te bespeur was. Reeds in 1537 getuig  
die konsekwente Calvyn hierteen in twee 
briewe onder die hoofgedagte „Hoe lank 
hink julle op twee gedagtes? As die 
Here God is, volg Horn na; en as dit 
Baal is volg hom na”. In 1545 verskyn 
weer ’n traktaat van hom waarin hy 
beklemtoon „dat God die hele mens vra. 
As God waarlik God is, verdien Hy dat 
jy Hom sonder aarseling dien, met jou 
goed, met jou eer, met jou lewe”. 
Calvyn se vasberade en konsekwente 
standpunt het nie sonder vrug gebly 
nie. Sy geloofsgloed het ook ander aan- 
gevuur. Die Reformasie het daar diep 
wortel geskiet. En in die eens half
slagtige Frankryk het sommige „moe- 
dig als leeuwen” hulle lewens op die 
altaar gelê. As Calvyn wou skipper dan 
het die Frankryk van sy tyd die guide

geleentheid daartoe gebied. Maar juis 
omdat hy konsekwent gehandhaaf het, 
het daar spoedig van die Reformasie ’n 
reinigende invloed uitgegaan op die 
breër terrein van die volkslewe. Die 
vasberade roepingsbewuste Calvyn se 
invloed in Frankryk het geblyk uit 
„de overgang van halfslachtigheid naar 
vastberadenheid, van immoraliteit naar 
strenge zedetucht, van verscholen Chris
tendom naar een vast-gordend kerkelijk 
leven”.

Soortgelyk was sy invloed in ander 
Wes - Europese lande. Sy onwrikbare 
geloofstrou en liefdesywer het inspire- 
rend gewerk. ,,Door Gods genade” so 
het Calvyn self getuig teenoor 
Coornhert, in 'n stuk wat waarskynlik 
ook in Nederlands vertaal is, ,,heb ik 
in de practijk gebracht wat ik anderen 
voorhoud: en ik heb me niet in de 
schaduw verborgen gehouden en in 
veiligheid gebracht . . . . .  Wat meer is, 
ik kan waarlijk betuigen voor God en 
Zijn heilige engelen, dat ik meer ge- 
wenst heb de metgezel te zijn van hen, 
die men vervolgt, dan te genieten van 
enige vreugde of eer van de wereld. 
Want hoewel ik van nature beschroomd 
ben als geen ander, heeft God mij tot 
zover stoutmoedig gemaakt”.

U it hierdie vasberade, doelgerigte, 
moedige lewenshouding van Calvyn, ge- 
wortel in ’n waaragtige godsvrug in ge- 
bondenheid aan Gods Woord alleen, het 
vir Calvyn ’n ander lewensbeginsel 
gevloei wat hy net so doelgerig in sy 
voile konsekwensie deurgetrek het. Die 
vrees van die Here, wortel van sy be- 
staan, het in sy uiting na buite vir 
hom geen grense geken nie. Die liefhê

van God met geheel jou siel en al jou 
kragte het vir Calvyn „heel het 
menschenleven tot een kennen en dienen 
van God de Schepper en Verlosser” 
opgeroep, as dit moes, selfs met die 
graaf in die hand. Ook dit selfs, was 
vir Calvyn nie ’n stukkie wêreld buite 
die diens van God om nie. So het Calvyn 
die konsekwensie van sy standpunt 
beginselgetrou en roepingsbewus deur
getrek, selfs tot op die terrein van die 
handel en die ontspanning.

Geloofsdurf, en -gloed sonder on- 
heilige kompromieë, beginselvas, met die 
aanvaarding van die konsekwensies 
van sy standpunt, dit het hierdie diens- 
kneg van Jesus Christus in staat gestel 
om ’n reformasie deur te voer. Halfheid 
en lafheid van hart het hy nie geken nie.

Dieselfde geloofsmoed, oortuigings- 
krag, en reformatoriese bewoënheid het 
ons gevind by Luther en Zwingli. Sal 
ons u maar weer herinner aan daardie 
gevleuelde woorde van Luther waaruit 
dié man se onversetlikheicl en onver- 
skrokkenheid as dit gaan om die saak 
van die Here, duidelik spreek. As hy in 
1521 voor die Ryksdag van Worms 
gedaag word is sy vriende bang dat hy 
op die brandstapel sal moet sterf. Hulle 
smeek hom om nie te gaan nie. Wat ant- 
woord hierdie van God gegrcpe diens- 
kneg: „A1 is die hele pad van Worms 
na W ittenberg een vuur waarvan die 
vlamme tot aan die hemel reik, sal ek in 
die Naain van die Here daardeur heen 
wandel en voor hulle verskyn; ek sal 
my in die kake van die groot dier be- 
gewe en sy tande uitbreek en die Here 
Jesus Christus bely, en al is daar in 
Worms net soveel duiwels as panne op

die dakke, ek sal tog daarheen gaan”. 
Dit was geloofsdurf wat geen kompro- 
mieë geken het nie.

Wanneer ons hierdie dinge aan u 
voorhou wil ons daarmee geen mense 
verheerlik nie en wil ons niemand dwing 
tot gehoorsaamheid aan of navolging 
van 'n mens nie. Die leuse van Groen 
van Prinsterer wil ons hier volkome 
onderskryf: „Nemini me mancipari”, ek 
het my aan niemand verpand nie. Ons 
is nie verpand aan Luther, of Zwingli 
of Calvyn nie, maar alleen aan God en 
sy Woord. D it neem egter niks weg 
van die fe it dat God hulle as instrumen- 
te gebruik het in diens van sy konink- 
ryk en dat hulle daarom nog tot ons 
spreek nie.

En wat is dan nou in die lig van 
bogenoemde die belangrikste sprake wat 
van hulle uitgaan, meer in besonder 
van Calvyn?

N egatief kan ons dit stel dat hy 
geen kompromieë geken het nie. ’n 
Liberalc gees, wat aan almal maar ja  
ac, was aan hom vreemd. As so ’n 
onbelyndheid ons beetgepak het is ons 
nie meer in lyn met die Reformasie nie.

P ositief het hy in die gloed van die 
geloof teenoor die ongebondenheid en 
dwaling van sy tyd onverskrokke on- 
derwerping gecis aan die tug van Gods 
Woord. Onverbiddelik het hy die stryd 
r.angebind teen elke vorm van kom- 
promle, hetsy met Rome of ander o-n- 
skriftuurlike ketterye. Die uitdaging  
aan die adres van die Reformasie het hy 
en andere aanvaar, en hulle kon dit 
aanvaar omdat hulle geglo het in die 
Reforrm sie as die saak van God waar- 
in hulle as instrumente gedien het. En

omdat veral Calvyn, also deur die geloof 
geanker was in die Soewereiniteit van 
God, kon hy met sedelike krag, met in
tense toewyding, met heilige optimisme 
verseker van sy oorvvinning, onver
skrokke arbei en getuig. In geloofs- 
gloed en geloofsdurf, as gegrepenes van 
God, is hulle gedwing tot beslistheid, 
beginselvastheid, belyndheid.

En nou, ten slotte, as gelowiges van 
Protestantse oortuiging vier ons van- 
dag hier Hervormingsfees. Het dit vir 
ons nog 'n boodskap? Brand in ons 
harte die reformatoriese geloofsgloed  
wat gebrand het in die harte van hulle 
wat die koue van die 16e eeuse nag en 
die hitte van die 16e eeuse dag verduur 
het? Is ons waardige draers van die 
vaandel wat ons uit hulle hand ont- 
vang het?

Aan die aandskemering van daar- 
die vervlakkende 19e eeu het Kuyper 
gesê: „En nu, er is geen tw ijfel o f ook 
de periode die wij thans doorleven, is 
religieus zeer laag gestemd en m ist den 
heroïschen gloed”. Na ongeveer 60 
jaar is hierdie woorde van Kuyper mis- 
kien nog meer van toepassing. Hoe 
raak het hy dit gesien as ’n gemis aan 
,,heroïschen gloed”. Dit is ju is wat die 
hervormers van die 16e eeu gehad het 
„heroïschen gloed”.

En om nog naby aan huis te kom. 
In Suid-Afrika staan ons as gelowiges, 
as kerke, as Christelike volk voor seker 
die grootste uitdaging van ons geskie- 
denis. Die insypeling van die Kommu- 
nisme in hierdie weltoebereide akker, 
Afrika, met sy sommige nog heidense 
opgesweepte m assas met hulle hoogaan- 
geblaasde griewekompleks, en die uit-

breiding van die Rooms-Katolisisme so- 
wel as Mohammedanisme, stel die Pro- 
testants-Christelike kerke van ons land 
voor ’n grootse uitdaging. Die groot 
vraag is: mis ons nie die „hero'ischen 
gloed” om die uitdaging te aanvaar 
nie? En die Rooms-Katoliek maak 
gebruik van hierdie reformatoriese ge- 
mis aan „heroïschen gloed”.

Die Non kom klop aan u deur om 
’n vriendelike bydrae. Hoe ontvang u 
haar? Die Roomse gee 'n blad uit, Die 
Brug, en spreek daarin met hoë waar- 
dering van o.a. Totius en Paul Kruger 
om ons by gemis aan „heroïschen 
gloed” met hulle propagandalis te vang. 
Afrikaanse ouers, behorende tot Pro- 
testantse kerke, stuur hulle kinders na 
Roomse skole sonder ernstige protes en 
daadwerklike optrede daarteen. En 
moet nou net nie sê, ja maar daar is 
darem sinodebesluite wat dit verbied. 
As dit nie gehandhaaf word tot 
daar in die gesinsverband nie, is dit ’n 
dooie letter. In Protestantse huise word 
jy skeef aangekyk as jy  dwalinge in die 
Roomse kerk bestraf. Hoe vergelyk dit 
met die geloofsgloed van bv. Luther wat 
in die bek van die dier ingespring het 
en sy tande uitgebreek het?

Maar dit geld nie net vir ons ver- 
houding tot die Roomse nie. Dit geld 
ook vir ons en ons onderskeie kerke in 
die relativistiese tyd waarin ons leef. 
Die gees van die Hervorming was nie 
die van onheilige kompromieë nie, maar 
konsekwent van beginsel teenoor begin- 
sel. Halfheid en louheid van gees, dit 
het hulle nie geken nie. Jammer om te 
sê dit is die rigting waarin die Chris- 
tenheid beweeg. Ons staan nie meer in

die gloed van reformatoriese bewoën- 
heid nie, maar in die louheid van 
Laodicéa. Ons sal ons van binne uit 
met lamsakkerigheid en onheilige kom- 
promieë verteer. Tereg vra Brillenburg 
Wurth: „Kan u iets noem waaraan die 
Christenheid van ons eeu meer behoefte 
het as aan hierdie dinamiek van die 
geloof” ?

Ontsaglik is die uitdaging en kort 
word die tyd. Kuyper het reeds in 1898 
gesê: „In Azië is het probleem der 
wereld begonnen, in Azië zal het zijn 
voleinding vinden”. Hierdie vergesig  
neem altyd meer gestalte ap.n. Die 
heidense reus het uit sy eeueslaap wak- 
ker geword. Met die hamer en sekel 
van die Kommunisme op sy vyand se 
vaandel, wag daar vir die Christendom  
’n groot stryd, ’n stryd tot die dood toe.

Mag onse God gee dat die kerke in 
Suid-Afrika hulle reformasie na binne, 
waartoe die kerk gedurig geroep word, 
an hulle getuienis na buite sal aandurf 
met reformatoriese geloofsgloed wat 
aandring op radikale beslistheid; want 
onthou, in die woorde van Kuyper ,,met 
halfheden komen we niet verder en de 
oppervlakkighcid staalt ons niet. Begin
sel moet weer tegenover beginsel, 
wereldbeschouwing tegenover wereldbe- 
schouwing, geest tegenover geest ge- 
tuigen”.

So moet u en ek in die gees van 
die Reformasie met geloofsgloed en 
-moed met ons Koning Jesus Christus 
op trek tot die stryd. Ja, en soet is die 
stryd vir die stryder wat weet dat in 
Horn die Eerste en die Laaste, die 
Opstanding en die Lewe, dit ’n stryd is 
tot oorwinning.

Uit. vrye guns alleen, uit eeu’ge mede- 
doë,

hef ons die hoof omhoog, weer sterk 
deur Gods vermoë.

Want God is ons ’n skild, die weerkrag

van ons lewe; 
en onse Koning is deur Israels God 

gegewe.
G. C. P. VAN DER VYVER. 

Bloemfontein.

DIE NOODSAAKLIKHEID 
BEVORDERING DAARVAN

(Vervolg).

1. Lees prikkel die denke:

Dit prikkel nie alleen die denke nie, 
maar voed dit ook. Daar is geen lees- 
aktiwiteit sonder denkaktiwiteit nie. As 
ons ’n bladsy van ’n boek of van ’n 
tydskrif gelees het, en ons kan nie sê 
wat ons gelees het nie, dan het ons ons 
tyd verspil, want dan het so ’n aktiwi- 
teit met lees niks te make nie.

„Reading involves understanding, 
interpretation, evaluation, and these are 
all thought processes”, skrywe J. Harlan 
Shores in sy artikel: Reading for Think
ing (Educ., March, 1959).

’n Mens kan wel dink sonder om te 
lees, maar ’n mens kan nie lees sonder 
om te dink nie. Sodra die gedrukte 
woord in lees optree, dan veronderstel 
dit ’n denkakte. In hierdie sin is lees 
en dink onafskeidelik verbonde.

In die gekompliseerde leesproses 
word vervat al die bedrewenheid en ver- 
moëns in die denkakte en daardie wat 
aan die leerproses verwant is en die 
gebruik van die simbool.

Wat ’n mens uit die lees van ’n boek 
haal, hang grootliks af van die toerus- 
ting waarmee die proses van lees 
aangepak word: jou eie kennis en 
ervaring om ’n sekere boek wat oor ’n 
besondere onderwerp handel te begryp,

VAN LEES EN DIE 
BY ONS LEERLINGE.
hang van die kennis af wat jy omtrent 
die basiese begrippe daarin dra. Sonder 
die adekwate agtergrondservaring vir ’n 
sekere stuk, is doeltreffende kompre- 
hensie of begrip uitgesluit. As die leser 
geen betekenis uit ervaring gebore vir 
die woorde het wat hy lees nie, as hy 
die uiterlike vorms nie met ervarings- 
inhoud kan vul wat min of meer 
dieselfde as die van die skrywer is nie, 
dan is begrip noodwendig uitgesluit, ook 
waardering of juiste interpretasie.

Ek herhaal: die belangrikste saak in 
lees en dink oor wat gelees is, is vroeëre 
ervaringe! En die hoeveelheid en die 
aard van komprehensie is natuurlik in ’n 
mate afhanklik van vroeëre ervaring. 
Woorde op hulleself beteken niks nie. 
Hulle is uiterlike tekens van iets anders: 
die sielinhoudelike en die betekenis 
daarvan, d.w.s. die betekenis daaraan 
deur die leser ooreenkomstig sy ervaring 
geheg. Basies tot die leerproses is dus 
eksakte en presiese belewinge en er
varinge. Die mens moet dus eers ’n 
sekere belewingsterrein met sy gees 
verower en sy eie gemaak het, voordat 
hy die gesimboliseerde lewensterrein  
van die skrywer kan begryp.

In hierdie verband sal u dus met my 
saamstem dat wetenskaplik gegradeerde 
leesboeke — nie leesboeke gegradeer

